
MJEDISI SOT është një botim periodik të
Qendrës Rajonale të Mjedisit (REC)
Zyra në Shqipëri
Në këtë botim të përmuajshëm do të gjeni
informacion mbi probleme mjedisore, lajme
të përzgjedhura, opinione e komente mbi çë-
shtje të mjedisit nga vendi e rajoni, informa-
cione për aktivitete për mjedisin nga vendi e
bota etj.
Versionin elektronik të kësaj reviste, mund
ta gjeni në faqen: http://albania.rec.org
Për të marrë “Mjedisi Sot”, e përditshme
elektronike, me postë eletronike apo revis-
tën “MJEDISI SOT” (botim i përmuajshëm),
dërgoni emrin dhe adresën tuaj pranë Zyrës
së REC në Shqipëri, në adresat:
Kutia Postare 127, Tiranë ;
Tel/Faks: (04) 239444 ;
ose editor@albania.rec.org

Qendra Rajonale e Mjedisit (REC)
për Europën Qendrore e Lindore
është një organizatë ndërkombëtare
jopartizane, joavokate, jofitimprurëse
që mbështet zgjidhjen e problemeve
mjedisore në Evropën Qendrore e
Lindore (EQL), duke nxitur bashkëpuni-
min ndërmjet organizatave joqeveri-
tare, qeverive, bizneseve e aktorëve të
tjerë mjedisorë, si dhe duke mbështe-
tur shkëmbimin e lirë të informacionit
dhe pjesëmarrjen e publikut në
vendimmarrjen mjedisore.
REC është krijuar në 1990 nga ShBA,
Komisioni Evropian dhe Hungaria. Sot
REC, bazohet ligjërisht në Kartën e tij,
nënshkruar nga 28 vende dhe
Komisioni Evropian, dhe në një
marrëveshje ndërkombëtare me
qeverinë hungareze. REC ka zyrën
qendrore në Szentendre, Hungari dhe
zyrat e vendeve në secilin prej 15
vendeve përfituese.

Shqipëria e ka nënshkruar Kartën e
REC në 1993. Zyra e REC për
Shqipërinë është hapur në 1994. Kjo
zyrë punon për realizimin e misionit
të REC duke mbështetur organizatat
jofitimprurëse, institucionet mjedi-
sore në të gjitha nivelet, dhe aktorë të
tjerë të interesuar në fushën e mjedi-
sit, duke mbështetur proceset pjesë-
marrëse e shkëmbimin e lirë të
informacionit.
Fushat kryesore të veprimtarisë janë:
Programi i granteve për OJF-të;
Planet Lokale të Veprimit në Mjedis,
Informacioni Mjedisor; Edukimi Mje-
disor; Programi i kualifikimit për OJF-
të dhe zyrtarë të mjedisit, nismat dhe
programet vendore e rajonale; etj.
Donatorët më të fundit janë: Komi-
sioni Europian, Ambasada e Mbretë-
risë së Hollandës, SIDA, UNDP, GEF/
SGP, Fondacioni SOROS, SDC, etj.

http://albania.rec.org

Sezoni turistik sapo ka hapur
siparin e tij dhe shumë shpejt plazhet
dhe vendet turistike që ofrojnë
mjedise çlodhëse do të mirpresin
vizitorë nga Shqipëria, Kosova dhe
pse jo edhe nga Europa. Por çfarë
ofron vërtet turizmi shqiptar ose më
mirë të bëjmë pyetjen se çfarë ka
ndryshuar nga një vit më parë në
dobi të rritjes së nivelit të shërbimit
dhe akomodimit tursitik, pa u
shqetësuar për natyrën dhe vlerat e
saj të cilat janë ende të virgjëra.
Askush nuk mund të veçojë diçka,
me përjashtim të “show” që japin
politikanët në ditët përkatëse të
hapjes së sezoneve turistike nëpër
qytete bregdetare.

Në 15 vjet tranzicion mësuam se
nuk jemi të denjë ose vërtet nuk
mundemi të ngremë një ekonomi
me baza të forta për të ardhmen.
Ekonomia bujqësore është krejtësisht
inekzistente e asfiksuar nga importi,
po ashtu edhe industria nuk mund
të ngjitet asnjëherë në parametrat e
një ekonomie që të mbajë një vend.
Kryesisht ne jemi një vend që vetëm
konsumojmë atë që na ofrohet. Dhe
për këtë menduam se një nga
mundësitë për të ngritur një ekonomi
mbi të cilën të bazohej zhvillimi i
vendit të ishte turizmi, duke patur
parasysh edhe vlerat eko-turistike që
Shqipëria paraqet. Por përsëri nuk

po arrijmë të ofrojmë një turizëm
bashkohor. Mungojnë investimet,
strategjitë për zhvillimin e zonave me
pasuri të rralla natyrore, por ajo që
është më e rëndësishmja është edhe
tendenca e politikës shqiptare për ta
lënë të mënjanuar këtë degë të
ekonomisë duke u përpjekur të
zhvillojë artificialisht industrinë me
derivatet e saj ndotëse, armikun e
një turizmi afatgjatë. Këtu mund të
përmendim 4 impiante për
përpunimin e plehrave, të cilat pritet
të marrin jetë. Kjo do të ishte edhe
goditja më e madhe që do t’i bëhej
mundësisë për një turizëm
konkurrues në të ardhmen. Madje
politika duket se ka dalë krejtësisht
zbuluar në pozicionin e saj kundër
alternativës së turizmit, i cili deri më
sot ka qenë produkt i zhvillimit
spontan të pronarëve, të cilët janë
përpjekur të ndërtojnë pa ditur
rrugën e vërtet të një turizmi të
qëndrueshëm.

Shqipërinë duan ta kthejnë në
“kosh plehrash” të Europës, ndë-rsa
Detin Jon kanë ndërmend ta quajnë
“Deti i Zi”. Është vërtet kjo rruga më
e mirë për të promovuar turizmin
shqiptar në këtë pragsezon?! Dikush
duhet të mendojë mirë, pasi vendimet
politiko-ekonomike s’mu-nd të
merren në kurriz të mjedisit, qytetarëve
apo mundësisië për zhvillim...

EDITORIAL

Mirë(p)sevini në Shqipëri

2 qershor- Një tryezë e
rrumbullakët e organizuar me
nsimën e Shoqërisë Civile, Këshillit
Rinor, MJAFT-it, orgizmave
mjedisorë etj, mori nismën për të
protestuar ndaj vendimit të importit
të plehrave.

2 qershor - Komiteti Shqiptar i
Helsinkit reagon lidhur me
projektmarreveshjen mes qeverisë
shqiptare dhe firmës italiane
“Albaniabeg Ambient”

3 qershor - Qeveria shqiptare
është e vendosur të vazhdojë
negociatat me firmen italiane  për të
diskutuar kushtet përfundimtare të
kontrates pavarësisht nga kundërsht-
iimeve ligjore.

3 qershor - Zhvillohet takimi
ballafaques ndërmjet përfaqësuesve
të qeverise shqiptare dhe përfaqës-
uesve të shoqërisë civile në lidhje me
rrezikun e importimit të mbetjeve
urbane në tokën shqiptare.
Perfaqesuesit e qeverisë s’u paraqitën.

4 qershor – Ministria e Mjedisit
deklaron se legjislacioni shqiptar e
lejon importimin e mbetjeve urbane
me qëllim përdorimin, përpunimin
dhe riciklimin e tyre.

8 qershor – Protestë masive e
Grupimit të Reagimit Qytetar dhe
banorëve të Tiranës përpara
kryeministrisë për të kundërshtuar
importimin e mbetjeve urbane nga
Italia, duke shprehur shqetësimin
mbi kthimin të Shqipërisë në një kosh
mbeturinash

9 qershor – Kryebashkiaku
Rama, letër Nanos “Ke shkelur
ligjin”. Kështu e ka quajtur Rama
mosvënien propozimin për ndërti-
min e një impianti për importin e
plehrave nga Italia.

10 qershor - Presidenti i
Republikës, Alfred Moisiu, kundër-
shton publikisht ngritjen e një
impianti përpunimi të mbetjeve ur-
bane në Kashar të Tiranës.

 NGA VENDI

Berat - “365 ditët e vitit janë ditë mjedisore”- është
motoja e shoqatës “Mbrojtja e Mjedisit Natyror” Berat.
Financimi i këtij projekti u mbështet
nga Qendra Rajonale e Mjedisit për
Europën Qëndrore e
Lindore(REC), zyra në Tiranë.
Kujdesi ndaj mjedisit nuk mund të
kuptohet si vemendje estetike.
Kujdesi për mjedisin është
drejtpërsëdrejti vëmendje ndaj
shëndetit tonë. Duke dashur të
ndihmojmë sadopak në njohjen e
sensibilizimin e problemeve
mjedisore, rreziqeve që mjedisi i
ndotur sjell në shëndetin e njerëzve,
kjo Shoqatë nga data 29 Maj deri 5
Qershor 2004, organizoi pranë Qendrës së Gruas
projektin me temë:  “ Për një shëndet më të mirë, duhet
një mjedis më i pastër”.

Projekti përfshiu një trajnim mjdisor të të rinjve
beratas. Ata vinin nga dy gjimnazet kryesore të qytetit:
“Babe Dude Karbunara” e “Kristaq Capo”. Në këto
trajnime u përfshinë rreth 50 persona, që u drejtuan nga
përfaqësues të kësaj Shoqate si dhe mjekë specialistë të
qytetit të Beratit e të Tiranës. Në takim nuk mungoi të
vinte as Kryetari i Bashkisë Z. Fadil Nasufi, i cili
përshëndeti organizimin e aktiviteteve mjedisore duke
shprehur dëshirën për vazhdimësinë e tyre.

 Çdo ditë është ditë mjedisore

Forum i Gruas në

mbrojtje të mjedisit

Elbasan- Forumi i Gruas  në
bashkëpunim me Lidhjen Ekologjike
Elbasan, ARM Qarku Elbasan dhe
dy shkolla tetëvjeçare, shkollën
“Qamil Guranjaku” dhe “Sulejman
Haxhihasani”, realizuan projektin
“Ndërgjegjësimi i komunitetit për
mjedisin dhe shëndetin nëpërmjet
veprimtarive fëminore”.

Qëllimi i projektit ishte që fëmijët të
kontribojnë në ndërgjegjësimin për
problemin e mjedisit dhe të shëndetit.
Problemet e mjedisit janë tepër të
mprehta në trevën e Elbasanit për shkak
të industrisë shumë të amortizuar që është
aktive në këtë rajon.Uzina e çelikut,e
çimentos dhe e ferrokromit shkarkojnë
pluhura, CO, SO 2 dhe NO x mbi
standartet në fuqi.

5 QERSHORI, DITA BOTERORE E M JEDISIT

Nxënësit, një mësim

 për të rriturit

Shkodër- Shoqata e Ruajtjes dhe
Mbrojtjes së Mjedisit Natyror
Shkodër, në bashkëpunim me
Drejtorinë Arsimore Shkodër dhe
shkollat 8-vjeçare të qytetit, në kuadër
të 5 qershorit, realizuan projektin
“Mesazhi për mjedisin në Ditën
Botërore të Mjedisit të jetë mesazh i
përditshëm”.

Aktivitetet që u organizuan me
këtë rast synonin ndërgjegjësimin e
nxënësve të shkollave dhe komunitetit
të Shkodrës në përgjithësi për
problemet e mjedisit. Kultivimi i
ndjenjës estetike dhe traditës për të
jetuar në një mjedis të pastër e të bukur
ishte një tjetër motiv i realizimit të
aktivitetit.

Mjedisi në ekspozitë

Pogradec- Aktivitetet në kuadër
të  “ 5 Qershorit – Dita Ndërkombë-
tare e Mjedisit” 2004 u shtrinë në një
hark kohor prej një jave. Fëmijët e
Shkollës “Gjok Shqiptari” morën
pjesë në konkursin për ekspozitën e
pikturave me tematikë “Liqeni dhe
Shëndeti “. Më datat  4 dhe 5 Qershor
u hap në mjediset e kësaj shkolle
ekspozita me punimet më të mira të
fëmijëve. Pikturat pasqyronin bukuritë
e Liqenit duke na dhënë mesazhin se
ruajtja e liqenit nga ndotja është në të
mirën e shëndetit të të gjithë
komunitetit.

Gjithashtu, u organizua Dita e
Pastrimit të Lumit dhe bregut të
Liqenit ku morën pjesë më shumë se
150 fëmijë të dy shkollave.

Orikum - Në 5 qershor, në qytetin e Orikumit,
shoqata “Laguna e Kaltër”, në bashkpunim me projektin

MWC, inicioi pastrimin e qytetit të
Orikumit nga mbeturina e papastërti
në një fushatë që përfshiu të gjithë
kominitetin e këtij qyteti.

Të gjithë nxënësit e shkollave të
zonës, të shoqëruar edhe nga
përfaqësues te tjerë të grupeve
komunitare, prindër, mësues,
përfaqësues të insitucioneve lokale
etj, filluan grumbullimin në qendër
të qytetit si dhe shpërndarjen e
mjeteve për pastrim (kosha, qese,
etj). Në aktivitet ishin të ftuar dhe
morën pjesë edhe përfaqësues e

titullarë të ministrisë së Mjedisit: Zv. Ministrja Znj. Etleva
Canaj, si dhe Drejtor i Ruajtjes së Natyrës dhe
Biodiversitetit, Z. Zamir Dedej, stafi i projektit MWC,
si dhe Kryetari i Bashkisë Orikum, Z. Beqir Kashuri.

Një tjetër aspekt i këtij aktiviteti ishte zhvillimi i
“Konkursit mjedisor” midis shkollës së mesme “Hasan
Pulo” Orikum dhe asaj “Hasan Mehilli”, Dukat. Ky
konkurs u organizua nga shoqata ‘Laguna e Kaltër’.
Aktiviteti synonte në rritjen e ndërgjegjësimit në radhët
e nxënësve për shqetësimet mjedisore që ata kanë dhe
per alternativat e zhvillimit të kësaj zone.

Komuniteti vullnetar pastron
Orikumin

REC Shqipëri mbështet aktivitetet e OJFve
në Ditën Botërore të Mjedisit

NGA VENDIPROBLEMATIKË

Cilat janë llojet e përpunimit
të mbetjeve urbane dhe cila ka
më shumë avantazhe?

Mbetjet urbane përpunohen
nëpërmjet disa teknologjive, ku
përfshihen vendgroposja e
kontrolluar inxhinierike, kompostimi,
riciklimi, si dhe djegia e mbeturinave
(incinerimi), që mund ta
konsiderojmë si metodën më pak të
përshtatshme përsa i përket pasojave
dhe efekteve negative në shëndetin
njerzor dhe në mjedis. Rasti i djegies
së mbeturinave në furra është i
përdorshëm vetëm në raste kur shteti
nuk ka tokë të destinuar për
përpunimin e mbeturinave ose
përbërja e tokës nuk e lejon ndërtimin
e landfilleve. Kjo mënyrë natyrisht
kushton shtrenjtë, pasi këto impiante
(150-180 milionë USD) dhe
menaxhimi i mbeturinave ka kosto
relativisht të lartë, 180 USD/ton.
Këtu mund të flitet për Kroacinë,
Vjenën etj të cilat përdorin
teknologjinë e furrave termike pasi
mungon toka dhe kushtet e
përshtatshme për ndërti-min e
vendgroposjes së kontrolluar për
menaxhimin e mbeturinave.

Për sa i përket Shqipërisë do të
ishte krejt e papërshtatshme që një
teknologji që po braktiset gjithnjë e
më tepër edhe nga vendet jo shumë
të zhvilluara, të kërkojë një kosto të
lartë në raport me kushtet e vendit
tonë dhe aq më tepër duke mbartur
në vetvete rrezikun e importit të
mbetjeve të rrezikshme, duke e
shndërruar kështu Shqipërinë në një
kosh plehrash për Evropën.
Landfillet janë teknologjia më e
përshtatshme për vendin tonë për
disa arsye. Ne disponojmë tokë të
përshtatshme me përbërje gëlqerore
që mund të jetë e gatshme për
ndërtimin e fushave grumbullimi
sanitare. Eshtë e papranueshme dhe
njëkohësisht aspak logjike ideja e
ndërtimit të 4 impianteve të
përpunimit të mbetjeve urbane në

Tiranë, Shkodër e Fier me një kosto
mjaft të lartë financiare dhe çka është
më e rëndësishme me një kosto mjaft
të lartë në mjedis.

Si e shikoni mundësinë e
ndërtimit të landfilleve në vendin
tonë ?

Ndërtimi i landfilleve të
përshtatshëm në vendin tonë, është
edhe mënyra më ekologjike për
përpunimin dhe menaxhimin e
mbeturinave.Tarifa e përpunimit
është mjaft e ulët 23-29USD/ton, dhe
kostoja e ndërtimit të një Landfilli
është 10-ra herë më e ulët se ndërtimi
i një impianti, 10-15 milionë usd.Edhe

ndikimi në mjedis është minimal
duke ju afruar shifrave 0, Në vendin
tonë mund të gjenden lehtësisht toka
të shkreta për ndërtimin e
vendgroposjeve të kontrolluara.

Si mendoni për mundësinë e
shfrytëzimit të mbetjeve urbane
për energji alternative ?

Realiteti është që ato
prodhojnë shumë pak energji dhe
prodhimi i energjisë nuk i justifikon
kostot e mëdha që janë bërë për
ndërtimin e tyre. Psh impianti që djeg
rreth 1500 ton mbeturina në ditë me
një kosto prej 180 milionë usd,
prodhon aq energji sa për të furnizuar
28 mijë shtëpi me energji elektrike.
Pra kostoja nuk e justifikon shërbimin.

Cila është janë dëmet që i
shkaktohen vendit tonë nga
ndërtimi i impiante ve termike?

Sipas projektit që qeveria
shqiptare po kërkon të zbatojë, në
kundërshtim me çdo normë ligjore

apo morale, janë 4 impiante me një
kapacitet prej 4500 ton mbeturina në
ditë, ku më shumë se 90 % e të cilave
do të jenë të importuara nga vendet
fqinje dhe vetëm 10% do të jenë
mbetje urbane tonat. Sipas disa
përllogaritjeve mendohet që çdo vit,
në vendin tonë të përpunohen më
shumë se 1.5 milionë mbetje urbane.
Janë 3 faktorë që e bëjnë të dëmshme
përdorimin e teknologjisë së furrave
termike: 1) Gazi (00.1%) me
elementë helmues që del nga djegia e
këtyre mbeturinave i lëshuar në
atmosferë  mund të quhet mjaft i
dëmshëm. Madje në raste specifike,
me anë të kushteve atmosferike të
përshtatshme, ky gaz bie në tokë në
formën e një shiu acid, duke ndotur
tokën në një sipërfaqe në një rreze
deri 8 km2.

2) Djegia eleminon vetëm 2/3 e
mbeturinave. Hiri i mbetjeve pas
përpunimit nga furrat termike është
mjaft i rrezikshëm dhe kërkon
landfille speciale për t’i eleminuar.

3) Bëhet fjalë për ndotjen e ujit i
cili realizon ftohjen e furrave dhe
mbeturinave pas djegies. Si pasojë e
temperaturave mjaft të larta, ky ujë
pasurohet me elementë kimikë mjaft
të dëmshëm e të rrezikshëm.

A ekziston rreziku i abuzimeve
në importin e mbeturinave nga
jashtë?

Padyshim që po. Është e
pamundur që shteti dhe organet
përkatëse të kontrollojnë me miliona
paleta me mbetje urbane, që do të
hyjnë në Shqipëri në mënyrë sistem-
atike. Mungojnë aparaturat e institucio-
net për kontrollin dhe ekzaminimin e
të gjitha sasive të mbetjeve urbane, që
vendi ynë kërkon të importojë, mbi
rrezikun e hyrjes në Shqipëri të
mbetjeve të rrezikshme apo gjysëm të
rrezikshme. Gjithashtu, në ngarkesat e
mbeturinave të destinuara për t’u
eleminuar në Shqipëri mund të hyjnë
edhe mbetje industriale me përqindje
të lartë elementësh të rrezikshëm dhe
që etiketohen si mbetje urbane.

Intervistoi  : Besnik Baka

“Shqipëria s’mund të jetë koshi i
plehrave të Evropës

Intervistë me
Prof. Sazan
Guri Specialist i
Gjeomjedisit

TURIZMI Shqiptar
në kërkim të traditës

Hapat e sezonit të ri turistik...
Sezoni turistik tashmë ka trokitur

në derë. Për pak kohë turizmi do të
jetë shqetësimi i vetëm si për ata që
duan të argëtohen, edhe për ata që
duan të fitojnë. E para që theu akullin
për të kujtuar afrimin e sezonit të ri
turistik 2004 ishte Ministria e
Rregullimit të Territorit dhe Turizmit
e cila në prag të sezonit të ri 2004 ka
marrë masa për të treguar se në
vazhdim turizmi në vend do të jetë
një nga shqetësimet kryesore. Qëllimi,
është nxitja e turizmit vendas me
kapacitete të plotë. Sipas zëdhënëses
së Ministrisë së Rregullimit të
Territorit dhe Turizmit A.Cenaj,
aktualisht është përgatitur një strategji
për promovimin e turizmit shqiptar
brenda dhe jashtë vendit, duke
përgatitur politika dhe strategji të
ndryshme në dobi të përmirësimit
të gjendjes aktuale të vendeve të cilat
mbartin vlera dhe potencial zhvillimi
për turizmin.

Aktualisht ka nisur një aksion i gjerë
për kontrollin e cilësisë së hoteleve
duke konsistuar në heqjen e yjeve të
pamerituar të hoteleve në bregdet dhe
duke synuar rritjen e shërbimit të
hotelerisë në zona të caktuara. Një
thirrje i është bërë të gjitha subjekteve
private që kanë hapur mjedise
akomoduese për pushues, të bëjnë
kërkesën për liçensim pranë kësaj
ministrie me qëllim kontrollin e tyre
në të ardhmen dhe plotësimin e
kushteve sa më normale për
akomodimin e pushuesve. Gjithashtu
për herë të parë ky institucion ka
përgatitur një paketë, e cila përmban
të gjitha informacionet e nevojshme
për një udhëtar që kërkon të kalojë
pushimet në Shqipëri, në të cilën
përfshihen harta, guida turistike,
informacione mbi mundësitë
akomoduese etj. Megjithatë sipas
burimeve nga kjo ministri, vëmendje
e madhe i është kushtuar politikave
afatgjata, por jo investimeve të afërta
për sezonin e ardhshëm. Aktivitetet e
fundit që po realizohen me iniciativën
e Ministrisë së Rregullimit të Territorit
dhe Turizmit në bashkëpunim me
institucionet e qeversjes vendore, janë

pastrimet e plazheve ku dallojnë
Durrësi, Saranda, Shëngjini etj. Sipas
Cenaj, ndonëse kjo është një detyrë e
Bashkive të qyteteve bregdetare,
përsëri Ministria e Rregullimit të
Territorit ka marrë drejtimin e
aksioneve të pastrimit të plazheve dhe
mjediseve të tjera. Gjithashtu në fund
të majit nga forcat e Ministrisë së
Mbrojtjes përfundoi edhe heqja e
mbeturinave inerte, të cilat ndodheshin
në bregdetin e Sarandës, pas prishjes
së rreth 100 ndërtimeve pa leje në këtë
zonë të lakmuar nga pushuesit. Firma
Bruci, fituesja e tenderit për pastrimin
e vendeve bregdetare të cilat kanë
hapur dyert për të gjithë pushuesit
vendas e të huaj, në bashkëpunim
edhe me Ministrinë e Mbrojtjes
brenda një afati të përcaktuar do të
bëjë edhe pastrimin e të gjitha zonave
turistike. Por sipas informacioneve më
të fundit vihet re një dukuri e
shëmtuar. Pas përfundimit të fazës së
pastrimit të plazheve nga mbeturinat
dhe papastërtitë, përsëri ato mbushen
rishtaz nga pronarët e papërgje-
gjshëm të lokaleve dhe banorët
përreth.

Ndërkohë pa dyshim problemi
më i madh i këtyre zonave turistike
është mungesa e ujit të bollshëm për
pushuesit. Sipas një plani veprimi,
gjatë kësaj periudhe do të ndiqet një
strategji e kufizimit të ujit në zonat
joturistike me qëllim furnizmin nor-
mal të turistëve gjatë sezonit që po
afron.

Me nismën e kryeministrit të
Shqipërisë z. Fatos Nano, në muajin
mars u krijua një grup ndërministror
i cili do të shqyrtonte të gjitha

mundësitë e institucioneve përkatëse
në ndihmë të zhvillimit dhe
mbështetjes së turizmit vendas. Ky
grup ndau edhe punën për sfidën e
ardhshme turistike në vendin tonë.
Kështu përfaqësues nga Ministria e
Rendit dhanë garancitë e nevojshme
për sigurinë e rrugëve kombëtare
dhe qyteteve turistikë gjatë sezonit i
cili po troket në derë. Ministria e
Energjitikës mori përsipër furni-
zimin e pandërprerë me energji ele-
ktrike të zonave të cilat do të
mirëpresin vizitorë në muajt e
ardhshëm, ndërsa Ministria e
Shëndetësisë ka premtuar qendra të
shërbimit ambulator në të gjitha
plazhet që kanë kapacitet të madh.
Përsa i përket  akseve kryesore
rrugore të dëmtuara, Ministria e
Transporteve ka premtuar restau-
rimin e tyre në një kohë të shkurtër,
sidomos në rrugën kombëtare
Tiranë-Fusharrëz me mjaft dëmtime,
e cila lidh Shqipërinë me Kosovën.

Kosova, tregu më i synuar...
Kosova është edhe tregu më i synuar
nga i cili shpresohet të sigurohet një
fluks mjaft i madh turistësh familjarë
dhe në grup. Sipas një marrëveshje
të posaçme me autoritetet qeverisëse
të vendit fqinj, turistëve kosovarë nuk
do t’i krijohet asnjë pengesë për të
kaluar kufirin me Shqipërinë. Ata do
të mund të hyjnë në vendin tonë
vetëm me një dokument të thjeshtë
identifikimi. Vetëm verën e kaluar
sipas statistikave ishin më shumë se 250
mijë shqiptarë nga Kosova që kaluan
pushimet në bregdetin e virgjër
shqiptar, shumica prej të cilëve mbetën

Sytë nga turizmi vendas, zemrën
nga turizmi i huaj...

Deti Jon

Agjencitë turistike në
Shqipëri kanë nisur edhe
periudhën më aktive të vitit. Për
publikun e gjerë kanë vërshuar
me dhjetra oferta dhe paketa
turistike që i ofrohen kujtdo që
ka dëshirë të vizitojë apo të
kalojë pushimet verore në
Europë. Madje një vëmendje e
veçantë i është kushtuar edhe
publicitetit, duke lënë në hije
bukuritë e mundësitë e turizmit
shqiptar. Fatkeqësisht mungojnë
ofertat dhe paketat për pjesën
shqiptare. Drejtuesit e këtyre
agjencive justifikohen me të drejtë se
të organizosh oferta dhe paketa
turistike për vizitorë të huaj në grup
drejt Shqipërisë, është më shumë se
një aventurë, pasi nuk gjen asnjë garanci
që këta pushues të marrin atë që
kërkojnë. Hotelet janë krejtësisht të
paorganizuar dhe mungon niveli për
një turizëm bashkëkohor. Madje të
përpiqesh të nxisësh turizmin malor,
është edhe më e pamundur. Kultura
shqiptare për turizëm malor mungon
dhe për më tepër në të gjitha pikat, ku
natyra është treguar shumë bujare,
mungon infrastruktura duke nisur që
nga rruga e deri tek një lokal apo ho-
tel që të presë dhe përcjellë vizitorët.
Këtu mund të përmendet Voskopoja,
Lura të cilat nuk dihet se për sa kohë
do të mbeten peng i investimeve dhe
infrastrukturës inekzistente.

Një prej strumbullarëve që mban
peng zhvillimin e infrastrukturës në

vendet të cilat premtojnë turizëm,
është edhe pezullimi me ligj i të gjitha
ndërtimeve të reja në zonat turistike si
pasojë e moszgjidhjes së problemit të
pronave dhe të kompesimeve të ish-
pronarëve, duke lënë në pritje për një
kohë të pacaktuar investimet në këto
zona.

Kryesisht Shqipëria njihet si një
vend turistik detar. Në përgjithësi, vihet
re një përqëndrim i turizmit shqiptar
në një muaj që njihet me emrin “piku”,
gjatë të cilit tejkalohen të gjitha
kapacitetet dhe prishen të gjitha
strukturat e një turizmi serioz. Vërehet
abuzim me çmimet, mungesë
serioziteti në shërbimin dhe kujdesin
ndaj klientit duke prishur imazhin e
një vendi turisitik. Edhe qytetet turistike
e ndiejnë veten të kërcënuar nga
mbipopullimi të cilin nuk mund ta
përballojnë dot kapacitetet e varfra të
infrastrukturës të qyteteve. Kjo pasqy-

rohet në mbledhjen e mbetu-
rinave, furnizimin me ujë,
popullimi i plazheve etj.

Në përgjithësi, mungon
mundësia dhe dëshira për të
shpërndarë fluksin e turistëve
gjatë gjithë stinës së verës. Në të
shumtën e rasteve, kjo ndodh si
pasojë e moskordinimit të punës
midis institucioneve shtetërore
dhe shoqatave të pronarëve të
hoteleve, të cilat thuajse nuk
ekzistojnë. Mungesa e info-
rmacionit dhe kultura e
pamjaftueshme për të ngritur një

ekonomi turistike mban peng vlerat e
papërsëritshme të natyrës shqiptare
duke e renditur turizmin shqiptar në
kushtet e një ekonomie amatore.

Kryesisht nga agjenci të caktuara
turistike ka një tendencë për afrimin e
turistëve të tipit “Skaut”, të cilët nuk
kërkojnë luks apo kushte akomodimi,
por përkundrazi terrene të vështira
malore, ku natyra është e paprekur,
vende të cilat në Shqipëri nuk
mungojnë. Kjo është edhe toka e
premtuar për këtë kategori turistësh të
cilët janë kurdoherë në lëvizje në kërkim
të aventurës. Por a mund të mendohet
se në Shqipëri mund të kemi edhe
turizëm familjar malor, liqenor e pse
jo edhe kulturor çka do të afronte në
të gjitha stinët turistë që mund të
ndikojnë nivelin ekonomik dhe
zhvillimin e një vendi ?

Besnik Baka

Përse turizmi shqiptar mbetet ende peng

të mrekulluar nga bukuritë e natyrës,
por lanë të kuptohet që shërbimi ndaj
turistëve linte ende shumë për të
dëshiruar. Me qëllim ngritjen e nivelit
të shërbimit hotelor në vendin tonë,
për të cilin mund të thuhet se jo vetëm
nuk ka traditë, por as vullnetin për të
ndryshuar, do t’i kushtohet një
vëmendje më e madhe ngritjes së
parametrave të shërbimit të klientëve
në hotele. Në kuadër të kësaj iniciative
Ministri i Turizmit z. Fino takoi
ZvMinistrin Egjiptian të Turizmit për
të mundësuar në të ardhmen realizimin

e trajnimeve në fushën e turizmit.
Sipas përfaqësuesve të Ministrisë

së Rregullimit të Territorit dhe
Turizmit, fluksi aktual i turistëve është
i kënaqshëm. Llogaritet që në vit vijnë
rreth 250 mijë turistë nga Kosova dhe
rreth 20-25 mijë turistë të huaj pa
llogaritur këtu pushuesit vendas të cilët
janë edhe turistët më besnik të brigjeve
shqiptare. Ky është edhe kapaciteti i
plotë i vendit tonë për të përballuar
fluksin e turistëve. “Ne aktualisht
synojmë të mbetemi në këto
parametra, pasi edhe kapaciteti që

mund të përballojë turizmi shqiptar
është i kufizuar si pasojë e kushteve”
tregon zëdhënësja e Ministrisë së
Turizmit A. Cenaj. Strategjia e zhvillimit
të turizmit shqiptar parashikon
promovimin gradual në tregun e
Europës për një kohë të pacaktuar, pasi
nevojiten investime dhe ndërhyrje
drastike në përmirësim të rajoneve që
premtojnë zhvillim të turizmit. Kështu
Shqipëria pas prezantimit në Panairin e
Hanoverit, në muajin nëntor pritet të
prezantohet në një tjetër eveniment të
rëndësishëm ndërkombëtar në Londër.

S
H

Q
IP

Ë
R

IA
.C

O
M

Ishujt e Ksamilit



MJEDISI SOT NR. 89 9

TEMA E MUAJIT

Për vetë pozicionin gjeografik
dhe disa specifika të tjera mjedisore
e klimaterike, Saranda me mbi 300
ditë diellore në vit dhe një denduri
dhe larmi të trashëgimisë arke-
ologjike, historike e kulturore po
bëhet gjithmonë e më tepër një
destinacion turistik në Shqipëri.
Numri i pushuesve gjatë stinës
verore të një viti më parë, në qytetin
e Sarandës së bashku me rrethinat
(Ksamilin, Borshin, Lukovën etj),
sipas statistikave bashkiake arriti në
rreth 50 mijë ndërsa numri i turistëve
ditorë perëndimorë që mbërrijnë në
këtë qytet nga ishulli helen i Korfuzit
për 2003-in mendohet të ketë qenë
rreth 15.000.

Pragsezoni...
Mundësitë akomoduese në

Sarandë kanë ardhur duke u rritur.
Aktualisht, numërohen rreth 100
hotele, garsoniera, vila dhe shtëpi që
jepen me qera çdo vit për qëllime
turistike. Por numri i objekteve në
ndërtim, përfshi hotelet e rinj është
vazhdimisht në rritje. Kryebashkiaku
i qytetit jonian Edmond Gjoka
pohon për “Mjedisi sot”, se në
Sarandë numri i objekteve të reja në
proces ndërtimi arrin në 600.

Duke patur parasysh përgatitjet
për sezonin turistik veror, është fakt
pozitiv që vendimarrësit në Sarandë
për herë të parë po e kthejnë fytyrën
edhe nga problemet mjedisore.
Kështu një aksion i inicuar nga
bashkia e qytetit, mundësoi evadimin
nga mjediset publike të qytetit dhe
brendësitë e lagjeve të rreth 2000 m3
inerte dhe mbeturina urbane të
hedhura jashtë kontenierëve.

Pas një thirrje që i drejtoi Gjoka
firmave ndërtuese, pati një përgjigje
pozitive dhe gatishmëri për ta kryer
këtë shërbim në dobi të komunitetit
vullnetarisht me mjete, fuqi punëtore
etj, të vetë firmave. Nisur nga kjo
eksperiencë e krijuar po punohet që
firmat ndërtuese me kapacitetet e
tyre të pastrojnë të gjitha plazhet e
qytetit.

Çfarë ka ndryshuar...
Ajo që ka ndryshuar në çështjet

mjedisore, lidhet së pari me një

ndryshim gradual në mendësinë dhe
dora-dorës, edhe në politikat
bashkiake për një qytet të pastër gjatë
12 muajve të vitit. Në analizë të
fundit, po kuptohet se “industria” e
vetme e këtij qytetit dhe rajonit jonian
është vetëm industria e turizmit dhe
si rrjedhojë duhet treguar një kujdes
i veçantë. Falë investimit prej 3,5
milione euro të programit “Phare”
të BE-së për rehabilitimin e
ujësjellësit të Sarandës, është
përmirësuar ndjeshëm, krahasuar
me vitin e kaluar, furnizimi me ujë
të pijshëm në qytet dhe lagjet
periferike të tij. Investimi i mësipërm
mundësoi më në fund edhe largimin
e ujërave të ndotura (të zeza) që
shkarkoheshin në det. Pavarësisht nga
kujdesi i mediave dashamirëse me
qytetin e vogël bregdetar, vetëm tani
mund të thuhet me gojën plot se deti
i Sarandës është i pastër. Por gjithësesi
mbetet shumë për t’u bërë me
edukimin publik të banorëve.

Saranda, si rëndom në Shqipëri,
karakterizohet nga “prurjet” e reja
demografike të banorëve të rinj të
zonave rurale që nxiten nga lëvizjet
e lira dhe të pakontrolluara për të
shkuar “afër detit, afër mbretit”...

Por këto “dyndje” të pas 90-ës,
shoqërohen me ritme të ulëta të
integrimit të banorëve dhe familjeve
të reja ballafaquar me normat e
shkruara dhe të pashkruara të
kujdesit për mjedisin.

Ende në rend të ditës...
Por duke u ruajtur nga

“autocensura” dhe duke e “grisur”
këtu ngjyrën “rozë”, le të fokusohemi
në disa probleme shqetësuese. Ende

në qytet shikon mbeturina urbane të
hedhura me vend e pa vend. Përkund-
ër kësaj, masat administrative nuk po
shoqërojnë në “kuotën” e duhur ndry-
shimin e gjendjes. Duket se edhe në
këtë pikë, pra në edukimin publik të
komunitetit të paintegruar lipset të
përdoret “dhuna e ligjit”.

Një shqetësim i pranishëm në
Sarandë, është dëmtimi i bregut të detit
nga mbushja me mbeturina të ngurta
dhe përgjithësisht nga qindra e mijëra
metra kub dhera të gërmuara në
sheshet ndërtimit. Kjo praktikë ndiqet
për arsye, zgjerimin e pronës në kurriz
të sipërfaqes detare. Pronarët e disa
lokaleve pranë vijës bregdetare kanë
nisur “modën” e krijimit të plazheve
private me shkatërrimin e bregut të
detit! Është për të ardhur keq që ende
reagimi i vendimarrësve nuk po
kthehet në një sirenë alarmi. Një
qëndrim i patolerueshëm në këtë
drejtim vërehet edhe në praktikat e
Drejtorisë së Përgjithshme të Policisë
Ndërtimore, e për rrjedhim edhe tek
“derivatet “ e saj në Vlorë dhe Sarandë.
Asnjëherë kjo strukturë e shtetit nuk
ka funksionuar në mënyrë efektive për
shkaktarët e shkatërrimit dhe vdekjes
së re që po i kanoset bregut të detit.
Në plazhin unikal të Borshit ende
shikon “kafshimet” që i janë bërë
shtresave të rërës nga makina që e
marrin atë natën për ndërtime. Për
ndryshimin e situatës mjedisore nuk
duhen “show” mediatik, por masa ,
pse jo drastike, për të ruajtur të sotmen
dhe të ardhmen e vlerave mjedisore
dhe turistike në Shqipëri.

Shkëlqim Hajno,
Shoqata e Gazetarëve Jonianë

Saranda - sfidat mjedisore dhe turistike

Plazhi i Kakomesë

I famshmi tregimtar Mitrush Kuteli
në romanin “Në një cep të Ilirisë së
Poshtme” përshkruan në mënyrë
shumë fantastike burimet natyrore dhe
potencialet e tjera të trevës së
Pogradecit. Që në kohën e Perandorisë
Romake kjo trevë ka tërhequr
vëmendjen për potencialet dhe vlerat
e saj turistike.

Turizmi është një industri
komplekse me rëndësi të veçantë për
rajonin e Pogradecit. Kapacitetet e para
turistike hoteliere të turizmit në
Pogradec janë ndërtuar që në vitet 30
të shekullit të kaluar. Pas Luftës së Dytë
Botërore, gjatë periudhës moniste, u
ndërtuan disa hotele të mëdha, por jo
cilësore. Në qytetin e Pogradecit,
prioritet pati zhvillimi i turizmit familjar.
Popullsia e qytetit të Pogradecit në

Mundësi për turizëm...
Liqeni i Prespës gjendet në një lartësi

prej 695 m mbi nivelin e detit, ndërsa
thellësia e tij maksimale është 289 m. Liqeni
i Ohrit ndahet nga ai i Prespës prej Malit
Galicica dhe Malit të Thatë. Zonat më të
larta të këtyre maleve ofrojnë mundësi të
rralla për të shijuar panoramën piktoreske
të të dy liqeneve në të njejtën kohë. Turistët
që vijnë në këtë zonë janë kryesisht nga
Korça dhe Devolli, dhe mund të quhen
të pakët megjithëse shifra premton për
t’u rritur në të ardhmen. Numri i turistëve
që vizitojnë rajonin në vit shkon deri në
1000-1500, por ekziston dhe një numër
më i kufizuar vizitorësh që vijnë nga jashtë
shtetit.

Me qëllim promovimin dhe nxitjen
e turizmit në zonën e Prespës, Projekti i
GTZ-së në Pogradec po punon për
rritjen e potencialit turistik në vend.
Projekti i quajtur
“Bashkëpunimi ndërkufitar në
rajonin Ohër dhe Prespë” në
fushën e turizmit ka konsistuar
në promovimin e turizmit
familjar në rajonin e liqenit të
Prespës. Aktualisht janë rinovuar
25 shtëpi, përkatësisht në
fshatrat Gollomboc dhe
Goricë e Vogël në zonën e
Prespës shqiptare, të pajisura
me panele diellore si dhe
rregullim fasadash, duke i krijuar
mundësi mjaft komode pushu-
esve nga Shqipëria por edhe
jashtë kufijve të saj, për të kaluar

ditë të këndshme nën bukurinë që fal
natyra e Liqenit të Prespës. Mundësitë që
jep kjo zonë për zhvillimin e potencialit
turistik liqenor, fare pak i përhapur në
vendin tonë, janë mjaft të mëdhaja
megjithëse asnjëherë nuk i është kushtuar
vëmendja e duhur.

Natyra e Prespës…
Natyra me të vërtetë ka qenë tepër

bujare në këtë rajon. Kjo mbase është
dhe arsyeja kryesore që ky rajon duhet të
bëhet me një destinacion turistik më
tërheqës. Klima këtu është kontinentale
me verë të nxehtë dhe dimër të butë.
Kushtet e favorshme klimatike, pejsazhet
e largëta malore, ujrat e pastra të
burimeve, dashamirësia dhe përzemërsia
e popullsisë lokale janë një joshje më
shumë për ata që duan të kalojnë
momente të paharruara, të këndshme

në çdo ditë të vitit pranë Liqenit të
Prespës. Gjithsesi, pasuria më e madhe
e këtij rajoni janë tre liqenet natyrorë, bota
e gjallë e tyre dhe fenomeni unikal në
Ballkan si prania e katër ishujve në dy
liqenet e Prespës.

Problematika…
Por megjithë përpjekjet që po bëhen

për rritjen e cilësisë dhe mundësisë së
ngritjes së ekoturizmit përsëri gjendja në
zonën e Prespës paraqitet jashtë
normalitetit. Liqeni rrezikon të kthehet
në një kënetë si pasojë e prishjes së
sistemit që lidhte Prespën e Vogël me
atë të Madhe. Kanalizimet që mundëso-
nin qarkullimin e ujit, janë bllokuar në
vite dhe askush nuk ka marrë iniciativën
që të ndryshojë gjendjen. Në rajon
mungon një sistem i mirëfilltë i ujit të
pijshëm. Njerëzit përdorin ujin e liqenit

për qëllime jetese, i cili nuk është
në kushtet e përshtatshme për
t’u përdorur si ujë i pijshëm.
Sistemi i trajtimit të ujrave të zeza
gjithashtu mungon tërësisht në
këtë zonë. Në rajon nuk ekziston
sistemi i menaxhimit dhe
përpunimit të mbeturinave. Nga
një vëzhgim në Parkun e Prespës
janë vënë re se nga aktiviteti
njerëzor në 24 orë prodhohen
mbi 4.2 ton mbetje.

Spase Shumka,
 Koordinator i GTZ për

projektin e Parkut të
Prespës

mënyrë sistematike dyfishohej gjatë
muajve korrik-gusht të sezonit turistik
dhe këtë fluks nuk e përballonin dot
kapacitetet e varfra të hotelerisë, por
shtëpitë e apartamentet private. Indus-
tria e mikpritjes është një nga degët e
rëndësishme që garanton zhvillimin e
turizmit në tërësi dhe të atij familjar në
veçanti në gjirin e kësaj zone. Sot gjendja
ka ndryshuar mjaft. Janë ndërtuar
shumë shtëpi private dy-tre katëshe, në
qytet e në rrethinat e tij, por është
vështirë të flasësh e të japësh statistika
për kapacitetet turistike aktuale, pasi nuk
ka një evidentim të tyre. Ndërtimet i
janë lënë kryesisht në dorë spontaneitetit.
Turizmi sot është një industri mjaft
komplekse, sepse me të lidhen direkt
ose indirekt një sërë industrish të tjera si
ajo e ushqimit, hoteleve, transportit,

sporteve ujore, dimërore etj si dhe duke
u bërë një mundësi për zhvillimin e kësaj
dege të ekonomisë në rajonin e
Pogradecit.

Turizmi kërkon burime të mëdha
natyrore, shoqërore, shëndetësore,
biznesi, kulturore etj, që sigurojnë suksesin
e programeve të tij. Këto vlera nuk
mund të realizohen plotësisht nëqoftëse
nuk ekziston infrastruktura e
mjaftueshme dhe një rrjet i gjerë i
shërbimeve. Burimet e potencialet
turistike duhen trajtuar me kujdes nga
njerëzit, sepse ekziston rreziku i
shkatërrimit të tyre nga pakujdesia ose
keqtrajtimi dhe tejpërdorimi i tyre.

Naum Gegprifti
Shoqata “Turizmi dhe Mjedisi”,

Pogradec

Prespa dhe mundësitë për zhvillim turistik

Turizmi liqenor në “luftë” me atë detar

Peizazhi natyror i zonës së
Kelmendit.

Sapo kalon rrafshnaltën e Rapsh-
Starjes e ngjitesh në kufijtë e krahinës
gjeografike Kelmend, e ndien veten
sikur diçka e mbinatyrshme të bën të
“fluturosh” dhe të privilegjon të shijosh
bukurinë natyrore që të hapet përpara.
Poshtë shtrihet lugina e ngushtë e
Cemit, me faqe pothuajse të thikta, ku
rrjedh i pastër si kristali
lumi Cem. Këtu duket se
si natyra ka dashur të çajë
luginën deri në qendër të
tokës dhe malet e Kelme-
ndit t’i lartësojë deri në qiell.
Shpatet e maleve zbresin
të përqafuara, deri ne
brigjet lumore, sa kufizo-
jnë gjithë horizontin.
Rruga ndjek drejtimin e
kundërt të rrjedhës dhe
pas pak ndodhesh pranë
Urës së Tamarës. Një gjë
është e sigurt: Në këtë
udhëkryq, cilindo drejtim
të zgjedhësh, do të takosh
pejzazhe të mrekullu-
eshme ku ndërthuren
ujëvarat, burimet, shpellat,
drurët e shkurret e gjelbëra, bluja e
ujrave të Cemit , shkëmbinjtë dhe
shtëpitë karakteristike të këtyre
fshatrave shpesh të izoluar me një
ambient përrallor përreth.

E tërë kjo rrugë kalon në zonën
më të pasur me pyje të Shqipërisë. Dhe
ironia nuk të ndahet gjatë gjithë
udhëtimit buzë Lumit Cem. Fundi dhe
anët e kësaj lugine të mrekullueshme
dhe të tërë shpatet, ujrat e të cilave
derdhen në Cem, deri sa i afrohesh
Predelecit, kanë një bimësi të lodhur,
të degraduar për shkak të kullotjes së
vazhdueshme, prerjeve pa kriter, dhe
indiferencës të çuditshme të vendasve
të cilëve nuk u bën përshtypje ky
shkretim i zonës së pasur të Kelmendit.

“Çdo oxhak që qet tym duhet që
të ketë pyllin e zabelin e tij” - thotë
Kanuni i Lekë Dukagjinit, dhe
kelmendasit e kanë ditur mjaft mirë
domethënien e këtij “ligji” sa të vjetër
aq edhe të dobishëm për komunitetin.
Pyjet dhe peisazhi i Kelmendit është

pasuria më madhe e  së tashmes dhe
e së ardhmes për banorët e Kelmendit,
si për mbijetesën në kushtet aktuale
ekonomike, ashtu edhe për zhvillimin
në perspektivë të ekonomisë dhe
turizmit malor. Për Kelmendin ruajtja
e pyjeve, e natyrës ekzistuese dhe
ndërhyrja në të, e drejtuar teknikisht,
janë me rëndësi të jashtëzakonshme
për zhvillim të qëndrueshëm të zonës.

Kelmendi në vite...
Vitet e diktatures e detyruan

malsorin e Kelmendit ta trajtonte
pyllin si mall pa zot, duke ndjekur
një politikë të gabuar. Mund të
përmendim politikën e shtimit të
tokës bujqësore në kurriz të pyjeve
dhe kullotave. Pylli i tyre një ditë të
bukur pushtohej nga sëpatat e
kazmat dhe shndërrohej në “tokë të
re”. Pasi prodhonte një vit apo dy,
fillonte dhe braktisej dhe erozioni
dalëngadalë e gërryente duke i bërë
këto toka edhe sot e kësaj dite
sipërfaqe inproduktive që kërkojnë
shumë investime për tu restauruar.

Kelmendi popullohet nga 1600
familje dhe ka rreth 300 ha toke
bujqesore. Funksioni i mbrojtes së
pyjeve në këtë komunë është i
pazëvendësueshëm, pasi “nuk
mund të ketë jetë” në këtë vend pa
pyje. Në mjaft terrene në komunë
ka shenja të rrëshqitjeve dhe në këto
terrene vetë fshatarët mbjellin drurë

dhe kanë ndaluar kullotjen.

Mundësitë e zhvillimit të
turizmit malor

Funksioni estetik i Luginës së
Cemit dhe pyjeve për rreth është i
madh. Në të ardhmen ky funksion
duhet të bëhet gjithnjë e më i njohur
dhe i shfrytëzueshëm nga të gjithë për
të arritur të promovojë turizmin malor

në sezone të ndryshme të
vitit. Hapja e pikës kufitare
në Vermosh dhe shpresat
për hapjen e shpejtë të pikës
në lumin Cem do të jenë
faktorë të rëndësishëm në
fillimin e ndryshimit të
shpejtë ekonomik të zonës,
si dhe fillimin e zhvillimit të
qëndrueshëm të kësaj zone.
Trajnimet dhe edukimi për
të shmangur ndikimet nega-
tive në mjedis janë pjesa më
e rëndësishme e strategjisë,
për zhvillimin e zonës.

Nje ide mjaft interesante
është zhvillimi i turizmit në
këtë zonë shumë të bukur
malore me bukuri të virgjëra
natyrore. Mungesa e

investimeve dhe sidomos e
infrastrukturës mban peng edhe
mundësinë e zhvillimit turistik të kësaj
zone me vlera të mëdha natyrore.
Këtu mund të zhvillohet si turizmi
veror ashtu edhe ai dimëror dhe
vendasit do të mund të punësohen
gjatë gjithë.

Si mund të nxitet turizmi
Banorët janë shumë të interesuar

për të bërë punime në pyje me lloje
pyjore që sjellin të ardhura ekonomike
si arra, gështenja, lajthia etj. Shpallja e
disa mikro-rezervateve për shtimin e
kafshëve të gjahut do të jepte një
mundësi më shumë Por mungesa e
infrastrukturës është problemi më
shqetësues për anëtarët e këtij
komuniteti. Fshatarët mendojnë që
menjëherë pas zhvillimit të
infrastrukturës do të fillojë edhe
zhvillimi i turizmit.

Inxh. Liliana Shehu

Kelmendi i harruar dhe Lugina e Cemit

Lugina e Cemit, Kelmend

Nisma për Zhvillimin e Qëndrueshëm në Shqipëri

Në kuadër të Programit të Granteve dhe me mbështetjen e Zyrës EuropeAID të Komisionit Europian,  Qendra
Rajonale e Mjedisit (REC) ka mbështetur projekte të OJF-ve në nivel kombëtar dhe rajonal. Projektet e miratuara
kanë kaluar një proces konkurues në dy faza: projekt-ideja dhe projekt-propozimi i plotë. Në tabelat e mëposhtme
janë paraqitur shkurtimisht grantet fituese, së bashku me një përshkrim të shkurtër dhe kontaktet e OJF-ve, për
informacione të mëtejshme. Në lidhje me Programin e Granteve, pranë zyrës së REC mund të kontaktoni në
Zyrën e REC në Shqipëri ose nëpërmjet e-mailit/internetit në adresat e mëposhtme:

<grants@albania.rec.org>; <http://albania.rec.org> për Programin e Granteve Kombëtare dhe
<CStancu@rec.org>; <www.rec.org> për Programin e Granteve Rajonale në REC Hungari.

Projekte Mjedisore me Nisma Vendore

Në kuadër të Programit të Granteve dhe me mbështetjen e Ambasadës e Mbretërisë së Vendeve të Ulta në
Shqipëri,  Qendra Rajonale e Mjedisit (REC) ka mbështetur projekte të OJF-ve në nivel kombëtar dhe rajonal.
Projektet e miratuara kanë kaluar një proces konkurues në dy faza: projekt-ideja dhe projekt-propozimi i plotë. Në
tabelat e mëposhtme janë paraqitur shkurtimisht grantet fituese, së bashku me një përshkrim të shkurtër dhe kontaktet

Shtrirja dhe

vlerat e saj...
Voskopoja, e cila shtrihet

midis lartësive 1100-1600 m
mbi nivelin e detit, është
konsideruar tradicionalisht si
fshat me vlera potenciale
ekologjike, turistike, etnografike,
historike e kulturore. Megjithëse
ka një sipërfaqe relativisht të
kufizuar ajo është e pasur me
shumllojshmëri biologjike; kjo
e lidhur me klimën, gjeologjinë,
topografinë dhe hidrologjinë. Brenda
rajonit të Voskopojës ka një
shumëllojshmëri llojesh bimore e
shtazore të cilat kanë vlerë jo vetëm
për Voskopojën dhe komunitetin
përreth por për mbarë vendin.

Terreni i thyer e i valëzuar me
përrenj e kurrize të shumtë shpatesh,
kundrejtimi i larmishëm i shpateve të
maleve dhe shkëmbinjtë e ndryshëm
(ku dominojnë ultrabaziket dhe më pak
flishe, konglomeratë dhe gëlqerorë)
krijojnë mikromjedise të përshtatshme
për një florë të larmishme, interesante
e të veçantë speciesh.

Flora e kësaj komune është mjaft
interesante dhe përbëhet nga më
shumë se 30 lloje bimore të kullotave
e livadheve malore, rreth 20 lloje te
pyjeve të pishës, dushkut e ahut, mbi
30 lloje të shkurreve e tokave të thata
e të cekta etj. Pra, kemi të bëjmë me
nje florë të pasur me lloje bimore të
egra që për një territor të tillë nuk është
e vogël.

Pasuria shtazore dhe bimët
mjekësore…

Krahas larmisë se botës bimore
takohen edhe shumë kafshë e shpendë
të egra ku vlen të përmendet: iriqi,
urithi, lakuriqi i natës, lepuri i egër, ketri,
ariu kafe, ujku, dhelpra, baldosa,
kunadhja, kaprolli, qyqja, kukuvajka,
qukapiku, mëllenja, tusha, grifsha etj.

Në Voskopojë takohen edhe
mjaft bimë me vlera ushqyese, mjekë-
sore e industriale si: Juniperus oxycedrus,
J. Communis, Rosa canina, Crategus sp.
Coryllus avellana, Fragaria vesca, Prunus
spinosa, Rubus ideus, Thynus sp. etj.

Për më tepër rajoni i Voskopojës
ze një vend të rëndësishëm për rajonin
Juglindor të Shqipërisë dhe atë
ndërkufitar (Shqipëri-Greqi) për vlerat
eko-turistike që ka. Kjo ekonomi është
një biokorridor natyror për lidhjen e
popullatave të gjitarëve të mëdhenj
(ariut, e ujkut) të rajoneve ndërkufitare
Sigurimi i këtij biokorridori të
rëndësishëm për gjitarët e mëdhenj
duhet të jetë një objektiv përparësor
për zhvillimin e ekoturizmit i cili mund
të shënojë një degë në zhvillim për të
ardhmen.

Historiku...
Në shekullin XVIII, Voskopoja

u bë një qytet mjaft i pasur me më
shumë se 20 mijë banorë, duke u
shënuar si një nga qendrat kryesore
ekonomike dhe kulturoret të vendit.
Kishte marrdhënie tregtare me
shumë vende të huaja si Venediku,
Vjenën etj. Kështu lulëzoi një
veprimtari e gjerë arsimore e
kulturore, që gjeti shprehje në
themelimin e Akademisë së Re. Të
kësaj periudhe janë një sërë monu-
mentesh kulture si Manastiri i Shën
Prodhonit (1632) dhe një varg
bazilikash. Shquhen për vlerat arkite-
ktonike e konstruktive bazilikat e
Shën Kollit, pikturuar nga mjeshtri
D.Selenica, Shën Mëhilli e Shën
Thanasi pikturuar nga vëllezëri
Zografi Rënia e Voskopojës filloi pas
djegies së parë në vitin 1769, që u
pasua edhe nga 3 djegie të tjera të
cilat sollën edhe braktisjen e këtij
qyteti.

Voskopoja, vlerat
kërcënohen nga vepri-
mtaria njerëzore

Në kundërshtim me vlerat
e shumta të kësaj zone, nga
analizat e bëra në kuadrin e
biodiversitetit vihet re se ka
disa dekada, që ka ndërhyrje
mjaft të rëndë të njeriut ndaj
natyrës, ndërhyrje e cila ka
ndikuar negativisht në
dëmtimin e biodiversitetit.
Shkaqet kryesore të

degradimit apo shkatë-rrimit të
habitateve kanë qenë disa. Këtu
mund të përmendim çeljen e tokave
të reja në brendësi të pyjeve,
kullotave duke krijuar fragmentime
të shumta të habitateve e
biokorridoreve, si dhe çelja e tokave
bujqësore, në lartësi ekstreme mbi
nivelin e detit, ku mbas shkatërrimit
të natyrës asnjë nga kulturat
bujqësore nuk mundi të mbijetojë.
Vitet e fundit gjithashtu vihet re një
rritje e kullotjes pa kriter dhe
mbikullotja në pyje, livadhe e kullota
malore, prerjet pa kriter e pyjeve
sidomos gjatë dekadës së fundit,
gjuetia e paligjëshme duke përdorur
edhe mjete shfarosëse. Një tjetër
fenomen që në zonën e Voskojës
është vjelja pa kriter, duke dëmtuar
bimët e egra ushqyese e medicinale
për qëllime përfitimi. Të gjitha këto
faktorë kanë dëmtuar ndjeshëm
vlerat e biodi-versitetit në Voskopojë
të cilat ndikojnë negativisht edhe në
zhvillimin e eko-turizmit në këtë zonë
me bukuri të shumta pejsazhistike e
pozicion tepër interesant fitoklimatik.

Ndërkohë dëshira, vullneti dhe
puna e komunitetit si dhe zhvillimi i
politikave mjedisore duhet të
konsistojë në mbrojtjen e
përmirësimin e shumëllojshmërisë
biologjike dhe zhvillimin e
ekoturizmit në kuadrin e zhvillimit
të qëndrueshëm.

Stavri Pllaha
Shoqata Natyra Ndërkufitare.

Voskopoja, në udhëkryqin e zhvillimit
ekoturistik

Pamje nga Voskopoja

PROFIL

NGA RAJONI

kuriozitete
Shimpanzetë janë të vetmet

kafshë që arrijnë të njohin veten në
pasqyrë.

Të përplasesh me një makinë që
ecën me 100 km/orë, ka të njëjtin
efekt si të biesh nga kati i tetë i një
ndërtese.

Kur teshtijmë, ajri del nga hunda
me një shpejtësi më shumë se 160
km/orë.

Ndotja që shkaktojnë makinat në
ajër në një vit, llogaritet të jetë sa vetë
pesha e tyre

A dini se një gamile mund të pijë
120 litra ujë për 10 minuta.

Një person që peshon 60 kg në
Tokë, llogaritet që të peshojë 10 kg
në Hënë dhe 1680 kg në Diell.

Vendi më i thatë në botë është
Shkretëtira e Atakamës në Kili. Kanë
kaluar plot 1571 vjet pa rënë asnjë
pikë shi.

Liqeni më i thellë i botës është
Liqeni i Baikalit me 1629 m thellësi.

Në Japoni është e ndaluar me ligj
të hash apo shpërndash oriz të
prodhuar jashtë vendit.

Në Detin e Vdekur, sipërfaqja e
ujit është 396 m nën nivelin e detit

Muri i famshëm kinez është aq i
dukshëm sa mund të shikohet që nga
Hëna.

Profeti islamik Muhamed vdiq si
pasojë e etheve që i shkaktoi një
insekt.

Krahu i një mushkone  lëviz gjatë
fluturimit të saj, 1000 herë në
sekondë.

Materiali më rezistent, i krijuar
nga natyra, është rrjeta e merimangës.

Bota në rrezik nga
kërcënimet klimatike

Një nga shkencëtarët më të
njohur britanik, James Lovelock, është
shprehur se vetëm një katastrofë do
ta shtynte botën të përballej me
kërcënimin e ndryshimeve klimatike.
Marrëveshja për klimën që
përcaktohet në Protokollin e Kiotos,
është vetëm një përpjekje për të
rregulluar sistemin vetërregullues të
Tokës. Përpjekjet e Tokës për të
rivendosur ekuilibrin e vet mund të
çojnë në zhdukjen e civilizimit dhe të
shumë qenieve shtazore.

Vlerësohen bizneset që
kujdesen për mjedisin

Katër kompani evropiane janë
shpallur fituese të çmimeve evropiane
2004 për biznesin, lidhur me
veprimtarinë e tyre në mbrojtje të
mjedisit, gjatë një ceremonie të
zhvilluar në Bruksel. Në sektorin e
biznesit, fabrika hungareze “Denso”
mori çmimin e menaxhimit për
programin e saj mjedisor
“ekovizion”, ndërsa fabrika franceze
e përpunimit të letrës “Matussiere &
Forest” mori çmimin e prodhimit
për riciklimin e plotë të letrës, të
zbardhur pa përdorur klorur.

Olimpiket fokusohen
në çështjet mjedisore

Pas suksesit të “Lojërave të gjelbra”
në Sidnei 2000, çështjet e mjedisit janë
vendosur në krye të axhendës së
qyteteve që shpresojnë të organizojnë
lojërat e ardhshme Olimpike. Qytetet
në garë për të organizuar Lojërat 2012
i kanë mbështetur shpresat në çdo
aspekt konkurues, përfshirë dhe kapa-
citetin e tyre mjedisor më afër përzgje-
dhjes nga Komiteti Ndërkombëtar
Olimpik. Ndërkohë shumë ambjent-
aliste janë të shqetësuar se faza mjediso-
re e inicuar nga Sidnei po lihet mënjanë
në Lojrat Olimpike të Athinës.

Zhdukja e breshkave të
ujit dëmton ekonominë

Komunitetet bregdetare në mbarë
botën po humbasin miliona të ardhura
nga turistët si pasojë e shkatërrimit të
disa llojeve të veçantë breshkash deti
që tërhiqnin turistët (WWF). Breshkat
e gjalla janë në raportin tre herë më
pak se ato të ngordhurat. Nga shtatë
lloje breshkash detare, tre rrezikohen
seriozisht të zhduken, ndërkohë që tre
lloje të tjera janë zhdukur. Breshkat e
detit vriten për mishin dhe lëvozhgën
e tyre, gjithashtu dhe për lëkurën dhe
vezët nga shitja e të cilave fitohet shumë.
Breshkat me kurriz lëkure, të cilat mund
të rriten deri në 2.75 m, janë zhdukur
në nivelin 90% vetëm gjatë 20 vjetëve
të fundit.

Shkurt

BE bllokon kimikatet
toksike

Rreth 200 kimikate të rrezikshme
mund të bllokohen për t’iu shitur
publikut në BE, kjo në bazë të një
projektpropozimi të ri, i deklaruar
si një dokument pune nga
Departamenti përkatës i Komisionit
Evropian. Efektet e këtyre bllo-
kimeve do të bien mbi kimikatet e
klasifikuara si kancerogjenike apo që
shkaktojnë ndryshime gjenetike e
kanë pasoja toksike, në bazë të
rregullave të vitit 1967 për klasifi-
kimin, paketimin dhe etiketimin e
kimikateve.

Rrethimi me gardhe
ndihmon mbijetesën e
majmunëve

Afrikë-Eksperti i shquar i jetës së
egër, Dr. Richard Leakey, është
shprehur se rrethimi i zonave të
mbrojtura në Afrikë dhe Azi mund të
ndihmojë në ndalimin e zhdukjes së
majmunëve të rrezikuar. Ai thotë se
shumë lloje të majmunëve të mëdhenj
janë në një gjendje kritike. Madje
problemet e këtyre majmunëve mund
të jenë dhe me të mëdha sesa ato me
të cilat ndeshen lloje si pandat gjigande
apo elefantët.

Kozara Kati, Qendra për të Drejtat e Njeriut

Sa mendoni se janë shkelur të drejtat e njeriut
nga marrveshja e Qeverisë shqiptare me
Shoqërinë “Albaniabeg Ambinet”?

Marrëveshja nuk është e qartë, dhe në këtë mënyrë ajo
nuk është e matshme për dëmet që mund t’i sjellë mjedisit
dhe rrjedhimisht, shkelja e të drejtave të njeriut është mëse
e hapur. Një marrëveshje pa asnjë lloj transparence mbi të
mirat (dëmet) dhe përfitimet (humbjet) që ajo i sjell
qytetarëve mund të shkaktojë një dëm të tillë të mjedisit, e
cila vë në balancë çështjen e pranimit të saj.

Kjo marrëveshje shkel të drejtën bazë të njeriut për të
jetuar në një mjedsi të shëndetshëm, si dhe të drejtën për
t’u informuar. Këto dhe të tjera, përbëjnë bazën e shkeljes
së të drejtave bazë të njerëzve dhe në këtë mënyrë bie ndesh
me çdo të arsye morale, ligjore dhe jetësore.

Kreshnik Spahiu, Zyra e Mbrojtjes së Qytetarëve

Pas zhurmës që u bë nga OJF-të dhe media, cili
mendoni se do të jetë hapi i mëtejshëm i
shoqërisë civile duke patur parasysh dhe
reagimet kundërvënëse të palës italiane dhe
shtetërore?

Protesta qytetare e shoqërisë civile tashmë ka arritur në
maksimumin e saj, duke përdorur hallkat më të larta të
administratës publike, legjislativit etj. Madje deri tek
institucioni i presidentit.

Rrjeti i organizatave të shoqërisë civile po ridimensionon
aktivitetet dhe axhendën e lëvizjeve duke u fokusuar vetëm
në ndalimin e importit nga jashtë me qëllim që të nxitet
dhe të mbështetet cdo investim i huaj dhe kryesisht ai Ital-
ian, i cili do të investojë vetëm në përpunimin e plehrat e
vendit tonë.

Lavdosh Ferruni, Shoqata e Bujqësisë Organike

Si e konsideroni organizimin e shoqatave,
përballë rrezikut të importit të plehrave në
Shqipëri?

Ky organzim është më i madhi i bërë ndonjëherë në të
gjitha vitet, që nga ardhja e demokracisë dhe ka përfshirë
të gjithë spektrin e shoqërisë civile.

Protesta që është bërë në emër të grupimit është i
përmasave që tregojnë ndjeshmërinë e opinionit mbarë
shqiptar për mbrojtjen e mjedisit.

Përveç aspekteve ligjore, ky grupim ka ngritur me forcë
dhe reagimin e vet lidhur me aspektin moral, duke hedhur
poshtë fyerjen kombëtare që i bëhet vendit e duke e
identifikuar atë me një vend ku do të grumbullohen plehrat
e Evropës. Ky organizim, tregon forcën e mendimit qytetar
që bie ndesh me opinionin pubik shqiptar

Altin Goxhaj, Këshilli Rinor Shqiptar

Cilat do të jenë masat e mëtejshme të
Shoqërisë Civile për çështjen e marrveshjes me
kompaninë italiane për importin e plehrave?

Edhe më parë ne kemi vepruar, duke patur si bazë një
platformë të përgatitur më parë, për të protestuar ndaj
mundësisë së importimit të plehrave në vendin tonë. Hapi
i parë i ndërmarrë nga ne ishte paralajmërimi për rrezikun
që i kanosej vendit. Hapi i dytë ishte edhe bashkëpunimi
me OJF-të e tjera dhe shoqërnë civile. Më tej ne u përpoqëm
të realizonim një ballafaqim me organizmat shtetërore të
cilët nuk pranuan të merrnin pjesë. Hapi i fundit që kemi
ndërmarrë ishte protesta e organizuar para kryeministrisë
me një pjesmarrje të gjerë të përfaqsuesve të shoqatave,
organizatave dhe qytetarëve.

Meqënëse çështja ende s’ka gjetur zgjidhje ne do ta
përshkallëzojmë protestën tonë duke e zhvendosur në
Durrës. Të martën ne do të zhvillojmë një protestë. Slogani
ynë është “STOP kamionave që importojnë mbetje”.

Lëvizja MJAFT!

Çështja e importit të mbeturinave ende nuk po
merr zgjidhje përfundimtare. A do të vazhdojë
MJAFT të protestojë?

Mbetjet janë një problem i madh dhe duhen trajtuar me
gjithë rëndësinë që u takon. Sidoqoftë MJAFT-i ka insistuar
se diskutimi i strategjive afatgjata duhet të ndahet nga rasti
konkret i marrëveshjes për  impantin e Kasharit. Thelbi i
qëndrimit tonë ka qenë Ndalimi i importimit të mbetjeve.

Menjëherë pasi kjo marrveshje të ndalohet duhet të fillojë
diskutimi në të gjitha nivelet për të vendosur strategjinë më të
mirë për çështjen e mbetjve. Themi enkas që duhet të nisë një
diskutim publik, pasi duhet të jenë qytetarët të cilët të vendosin.

Ndërkohë MJAFT! ka nisiur inicativën për t’i propozuar
parlamentit kalimin e një moratorimi që do të ndalojë deri
në momentin që Shqipëria do të bëhet pjesë e BE-së,
importin e mbetjeve, apo të lëndës djegëse me prejardhje
nga mbeturinat për përdorim, si karburant apo mënyra të
tjera për prodhim të energjisë.

Opinione të Grupimit për Reagim Qytetar


